
Зорлау қылмыстарының алдын алу және анықтаудың теориялық негіздері мен ұйымдастырушылық тетіктері
*
Theoretical foundations and organizational mechanisms for the prevention and detection of rape crimes

            Түйіндеме
Бұл мақалада зорлаудың алдын алу мәселелері және құқық қорғау органдарының профилактикалық қызметінің тиімділігі қарастырылады. Зорлау қылмысының алдын алу әлеуметтік бақылау, заңдық нормалар және жеке алдын алу шаралары арқылы жүзеге асырылады. Мақалада жалпы және жеке алдын алу тұжырымдамалары, құқықтық, әлеуметтік және психологиялық қорғау шаралары талданған. Сонымен қатар, әйелдерді зорлаудан қорғау және профилактикалық бақылауды ұйымдастырудың кешенді тәсілдері ұсынылған. Зорлаудың алдын алу тек қылмыскерге ғана емес, әлеуетті құрбандарға да бағытталған қоғамдық мүддеге қызмет етеді.

Annotation
The article examines the issues of rape prevention and the effectiveness of the preventive activities of law enforcement agencies. Prevention of rape is carried out through social control, legal norms, and individual preventive measures. The concepts of general and individual prevention, as well as legal, social, and psychological protection measures, are analyzed. Comprehensive approaches to organizing preventive monitoring and protecting women from sexual violence are presented. Rape prevention targets not only potential offenders but also potential victims, serving the public interest.

Кіріспе. Құқық қорғау органдары жүзеге асыратын қызметтің тиімділігін арттыру қажеттілігі қылмыстың алдын алу мәселесін тереңірек түсінуге деген қызығушылықпен тығыз байланысты. Әдебиеттерде бұл екі негізгі аспект арқылы түсіндіріледі. 
Біріншіден, қылмыстың алдын алудың барлық тетіктерінің тиімді жұмыс істеуіне, яғни нақты ескерту шараларының толық қолданылуына практикалық қажеттілік бар. 
Екіншіден, бұл саладағы ғылыми зерттеулердің мүмкіндіктерін кеңейту және олардың нәтижелерін практикалық қолдануға жарамды ету қажеттілігі туындайды. Мұндағы мәселе, әсіресе кешенді ескерту шараларын ұйымдастыру, ішкі істер органдары мен басқа құқық қорғау органдарының қылмысты алдын алу жұмысының құқықтық және практикалық тұрғыдан жетілдірілуіне бағытталған.
Әдістемесі мен әдістемелік негізі. Қылмыстың алдын алу түсінігіне қызығушылық ғалымдар мен практиктерде оны тек ұғым немесе анықтама деңгейінде емес, сонымен бірге нақты әрекеттегі «іс жүзіндегі ескерту» ретінде қарастыруға ұмтылыс туғызады. Мұнда теориялық және практикалық бағыттар бөлінеді: теориялық тұрғыдан – ескерту, практикалық тұрғыдан – нақты іс-қимет арқылы алдын алу. Бұл әлеуметтік практика мен қызметтің арнайы түрін білдіреді және оның мақсаты – қылмысты теріс құбылыс ретінде еңсеру [1, 55 б.].
Дәстүрлі тұрғыдан, қылмыстың алдын алу әлеуметтік бақылау шеңберінде қарастырылады. Алайда «қылмыстың алдын алу» ұғымының анықтамасы әртүрлі беріледі, бұл көбіне терминологиялық дау мәселесіне қатысты. Г.Ә. Аванесовтың пікірінше, ескерту, алдын алу, болдырмау және жолын кесу сабақтас ұғымдар болып табылады. Оның талдауына сәйкес, ең кең ұғым – қылмыстың алдын алу, ал оған бағынышты ұғымдар – ескерту, алдын алу және жолын кесу. Г.М. Миньковский бұл бөлуді дұрыс деп есептемейді, алайда біздің ойымызша, Г.А. Аванесовтың көзқарасы қылмыстың алдын алу қызметінің нақты түрлерімен байланысын айқындайды. Ол ерте профилактиканы, жалпы және жеке алдын алуды, сондай-ақ жедел-іздестіру профилактикасын ішкі істер органдарының қызметіне жатқызады [2, 333 б.].
Г.А. Аванесов әзірлеген теориялық схема профилактиканың ерекшеліктерін, профилактикалық әсер ету объектісінің сипатымен байланысты болған кезде, ұғымдарды нақтылау қажеттілігін көрсетеді. Зорлаудың өзіндік ерекшеліктерін ескермей, профилактиканы толық тиімді жүзеге асыру мүмкін емес. Әдебиетте айтылады: табысқа жету үшін әсер ету объектісін білу, оның ерекшелігін зерттеу және оған қандай ықпал жасау керектігін түсіну қажет. Мұнда объект – зорлау. Алдын алу ерекшеліктері дәл осы объектіге бағытталған кезде ғана тиімді көрінеді.
Зорлаудың алдын алу тұрғысынан оны былай сипаттауға болады: жеке адамның мінез-құлқы мен мінездемелік ерекшеліктерін ескере отырып, зорлау жасай алатын тұлғаларға жүйелі және мақсатты профилактикалық ықпал жасау. Бұл ықпал олардың өз мүддесі үшін де, қоғам, мемлекет және басқа адамдар үшін де жүзеге асырылады. Жалпы тұрғыда қарасақ, зорлауға жол бермеу – зорлау қаупі бар адамдардың қауіпсіздігін қамтамасыз етуге арналған әлеуметтік практиканың ерекше түрі. Бұл жазалау емес, зорлау жасау әрекеттерінің тиімсіздігін көрсетуге бағытталған іс-шара болып табылады [3, 57 б.].
Адамдар зорлау жасаудан сақтанады, себебі өз әрекеттерінің салдарын алдын ала болжайды, жазадан қорқады және құқық қорғау органдарының профилактикалық қызметін сезінеді. Зерттеулер көрсеткендей, сотталғандардың тек 15%-ы ғана жазадан қорқыныш әсерінен қол сұғудан бас тартқанын мәлімдеген, ал қалған 85% бұл сәтте жазаны мүлдем ойламаған. Дегенмен, миллиондаған адамдар зорлау жасамайды, себебі бұл оларға моральдық тұрғыдан қабылданбайтын, жиіркенішті әрекет болып табылады. Бұған тәрбиелік факторлар, заңға бағынушылық, білім, адамгершілік және адамдарға мейірімділік себеп болады. Сонымен қатар, зорлауға қарсы қатаң жазалау қоғамда зорлаушыларға қатысты қоғамдық қарсылықты күшейтеді, бұл олардың әрекеттерін тежеуіш ретінде қызмет етеді.
Практикалық зерттеулердің нәтижелері. Жаза – бұл қылмыстың қоғамдық мақұлданбауын білдіретін құрал. Елеулі қылмыс – қатаң жазаға, ал елеусіз қылмыс – жеңіл жазалауға әкеп соғады. Зорлау – аса ауыр қол сұғушылық болып табылады. Біз зорлаудың жалпы алдын алу мәселелерін атап өттік, олар әдетте жеке алдын алу іс-шараларымен бірге қарастырылады.
Жалпы алдын алудың тиімділігін бағалау қиын, себебі әлеуметтік деректер мен практикалық тәжірибе жеткіліксіз. Дегенмен, бір индикатор ретінде зорлау деңгейі мен қылмыстардағы үлесі қарастырылуы мүмкін. Егер зорлау саны өссе, жалпы алдын алу әсері төмен; керісінше, төмендесе, алдын алу тиімді деп есептеледі. Жеке алдын алумен бұл тығыз байланысты, олардың арасында айқын қайшылықтар сирек кездеседі. Қазіргі заңнамада бұл қайшылық жоқ, және жеке алдын алу үшін қажет зорлау жазасы жалпы алдын алу мақсатында да қолданылады.
Зорлаудың жалпы алдын алу қылмыстық-құқықтық нормалар арқылы жүзеге асады. Құқық қорғау органдары, прокуратура және соттар зорлағандарға тағайындалған жазаларды, сондай-ақ нормаларды бұқаралық ақпарат құралдары арқылы қоғамға жеткізеді. Бұл құқықтық нормалардың нақты фактілер екенін көрсетеді. Жалпы алдын алу тиімділігі – азаматтарды зорлаудан қорғауға бағытталған шаралармен қамтамасыз етіледі. Жеке алдын алу тиімділігі нақты адамға қолданылатын жазалық шараларға байланысты, заңды білу немесе білмеу әсер етпейді.
Жазаның функциясы – «психологиялық мәжбүрлеу» құру, яғни ықтимал қылмыскердің санасында қылмыс жасау шығындарының жазадан артық болуын қамтамасыз ету. Алайда жалпы алдын алу көбінесе заңға бағынатын адамдардың психологиясына әсер етеді, қылмыскер психологиясын зерттеу аз дәрежеде қарастырылады.
Заң әйелді зорлаудан қорғауға бағытталған, ал әйел өз кезегінде заң талаптарын сақтауға сай әрекет етеді. Зорлау қылмыстық құқықпен жоғары дәрежеде бағаланғанымен, осы қылмыстар үшін қарастырылған жазалар қаншалықты қатаң болса да, олар ерекше профилактикалық әсер ететін ерекше объектілер ретінде әрекет етеді. Зорлауға қарсы күресте алдын алу шараларының мәжбүрлеушілік сипаттағы болуы тиімдірек деп есептеледі. Яғни зорлау жасайтын қылмыскерлерге қарсы салмақты күш, қатаң мемлекеттік бақылау, заңның күші және билік күші бағытталуы қажет. Қылмыстық зорлық-зомбылықты басу арқылы заңдылық қалпына келтіріледі, ал бұл – қылмыстық құқық әділеттілігі мен әлеуметтік әділеттіліктің жүзеге асуы [4, 97 б.].
Зорлаудың алдын алу тек қылмыскерлерге ғана әсер етуден тұруы жеткіліксіз. Әйелдер профилактикалық қорғаудың ерекше объектісі болып табылады. Сондықтан оларды жыныстық қол сұғылмаушылық пен еркіндікке қарсы қылмыстардан, сондай-ақ басқа да зиянды әрекеттерден қорғау шаралары қажет. Қылмыстық-құқықтық қорғау белгілі дәрежеде жүзеге асырылғанымен, әйелдерді әлеуметтік, психологиялық және адамгершілік тұрғыдан қорғау міндеті де туындайды. Бұл жерде құқықтық, этикалық және медициналық мәселелер қатар қарастырылады. Қатыгездікпен ұштасқан зорлау жағдайлары ауыр зардаптар тудырады, ал қоғам мен мемлекет әйелдердің виктимдік мінез-құлқын, дәрменсіз жағдайын қорғауы тиіс. Мұндай жағдайларды қылмыскерлер жас балалар, жасөспірімдер, науқастар сияқты әлсіз топтарға қарсы пайдаланады. Сондықтан әйелді әлеуметтік және құқықтық қорғау жүйесіне енгізу қоғамды қорғауға да ықпал етеді. Қоғамның қауіпсіздігін қамтамасыз ету үшін әрбір адамды қорғау қажет, бұл қылмыстық мінез-құлықтың алдын алудың моральдық негізін қалыптастырады.
Нәтижелерді талқылау. Бұл проблемаларды шешу негізінен заңнамалық органдарға жүктеледі. Заң қоғам мүшелерінің дұрыс мінез-құлқын қамтамасыз ететін ескерту, қорғау және құқық қорғау шараларының тұтас жүйесін қалыптастырады. Заң азаматтардың құқықтары мен бостандықтарының сақталуына кепілдік береді, құқық бұзушылықтар мен олардың салдарына жол бермеуге бағытталған. Заңның қорғау және алдын алу функциялары осында көрініс табады.
Г.А. Аванесовтың пікірінше, қылмыстың алдын алу кешенді тәсіл арқылы жүзеге асырылуы тиіс: тиісті объектілерге профилактикалық ықпал ету ғана емес, қоғам мен оның мүшелерін қылмыстық қол сұғушылықтан қорғауды қамтамасыз ету де маңызды. Ол профилактикалық ықпалды жеке адамдармен шектеп, ағымдағы жұмыстармен ғана жүзеге асыру тиімді болмайтынын атап көрсетеді. Ең басты мәселе – профилактикалық қорғау объектісінің назардан тыс қалмауы, яғни қоғам мен оның мүшелерін, оларға қатысты жасалуы мүмкін қылмыстардан қорғау қажеттілігі. Бұл қоғамға қарсы қол сұғушылықтан қорғалатын қоғамдық мүдделерді қамтамасыз етеді [4, 97 б.].
О.Л. Дубовик те профилактикалық қорғау объектілерін зерттеу мәселесін атап көрсетеді. Ол профилактикалық әсер ету объектілері мен қорғау объектілерін тығыз байланыстырады: біріншісі екіншісін қамтамасыз етудің құралы болып табылады. Профилактикалық әсер ету объектілері – алдын алудың тікелей мақсаттарына бағытталған нысандар болса, қорғау объектілері – алыс, түпкілікті мақсаттарды анықтайды. Басқаша айтқанда, қылмыстың алдын алу қоғамды және оның мүшелерін болашақтағы қорғау объектісі ретінде қарастырады. Алдын алу қоғамдық тәртіп пен азаматтардың тыныш өмірін қамтамасыз етеді.
Зорлаумен байланысты тұрғыда әйелдердің алдын алу арқылы әлеуметтік қорғауды қамтамасыз ету маңызды. Бұл қоғамдық дамудың қажеттіліктеріне негізделген қатынастар жүйесі ретінде қарастырылады. Мұндай қорғау жеке және қоғамдық тыныштықты сақтау, адамдардың жеке және мүліктік қол сұғылмаушылығын, ар-намысы мен қадір-қасиетін, саяси бостандықтарын, құқықтары мен міндеттерін қамтамасыз етуге мүмкіндік береді. Жеке адам, оның құқықтары, қоғамдық тәртіп, соның ішінде әйелдің жыныстық бостандығы қорғалады.
Заң әдебиеттерінде адамның өмірі, денсаулығы, құқықтары мен бостандықтары профилактикалық қорғау объектісі болып саналуы мүмкін деп көрсетіледі. Зорлаудың алдын алу әйелдердің ар-намысы, қадір-қасиеті, денсаулығы мен жыныстық бостандығын сақтауға бағытталған әлеуметтік қорғауды қамтамасыз етеді. Әйелдерге мұндай әлеуметтік қорғау алдын алу шараларының ауқымын кеңейтеді, оның ішінде зорлау жасайтын адамдарға профилактикалық ықпал ерекше рөл атқарады.
Зорлаудың алдын алудың ықтимал схемасы келесідей болуы мүмкін:
·  Жеке адамның мінез-құлқы мен қасиеттеріне байланысты зорлау жасауға бейім тұлғаларды әлеуметтік бақылау;
·  Бұрын зорлаған немесе басқа жыныстық қылмыстарға қатысқан тұлғаларды әкімшілік қадағалау;
·  Зорлау жасауға қабілетті тұлғаларды анықтау және олардың жоспарланған әрекеттерін болдырмайтын жедел-іздестіру шаралары;
·  Зорлауды болдырмау және жолын кесу, жедел-іздестіру сипатындағы іс-шаралармен бірге;
·  Зорлауды ашу, қылмыскерлерді іздестіру, ұстау, тергеу процесінде әшкерелеу, жазаның бұлтартпаушылығын қамтамасыз ету;
·  Бас бостандығынан айыру түріндегі жазаны өтеу кезінде құқықтық, психологиялық және медициналық әсер ету арқылы сотталғандарды түзеу және қайта тәрбиелеу;
·  Жазасын өтеген тұлғаларға әкімшілік қадағалау мен қажет болса медициналық әсер көрсету арқылы пенитенциарлықтан кейінгі профилактика;
Қорытынды. Бұл іс-шараларды ұйымдастыру, ақпараттық қамтамасыз ету, өзара іс-қимыл және құқықтық реттеу қағидаттарын іске асыру арқылы кешенді және жүйелі алдын алу қызметі жүзеге асырылады. Негізгісі – профилактика міндеттерін кәсіби түрде шешу, бұл ішкі істер органдарының құзыреті мен кәсібилігін талап етеді. Ішкі істер органдары зорлаудың алдын алу іс-шараларын жүзеге асыра отырып, өз құзыреті шегінде әрекет етеді. Олар жедел-іздестіру сипатындағы іс-шаралар арқылы зорлау себептері мен жағдайларын анықтайды, бейтараптандырады, зорлауға бейім тұлғаларды анықтайды және жолын кеседі.
Зорлық-зомбылық, ауыр және жыныстық қылмыстардың алдын алу біртұтас жүйе ретінде қарастырылуы тиіс. Бұл жүйе кез келген басқа ұйым сияқты жұмыс істейді және оның негізгі элементі – профилактикалық, ұйымдастырушылық және құқықтық іс-шаралар арқылы зорлауды болдырмау болып табылады.

[bookmark: _GoBack]Әдебиеттер тізімі

1. Блувшейн Ю.Д. Предупреждение преступлений в обществе развитого социализма. – Минск, 1980. – 284 с.
2.  Игошев К.Е. Социальный контроль и профилактика преступлений. –Горький, 1976. – 92 с.
3.  Аванесов Г.А. Криминология – М., 1984. –Изд.2. - 500 с.
4.  Монтескье Ш. Избранные произведения. –М., 1955. – 803 с.





6

